
REGLUGERÐ FRAMKVÆMDASTJÓRNARINNAR (ESB) 2022/1491 

frá 8. september 2022 

um breytingu á reglugerð (EB) nr. 1126/2008 að því er varðar alþjóðlegan reikningsskilastaðal,  

IFRS-staðal 17 (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (EB) nr. 1606/2002 frá 19. júlí 2002 um beitingu alþjóðlegra reiknings-

skilastaðla (1), einkum 1. mgr. 3. gr., 

og að teknu tilliti til eftirfarandi: 

1) Með reglugerð framkvæmdastjórnarinnar (EB) nr. 1126/2008 (2) voru samþykktir tilteknir alþjóðlegir reiknings-

skilastaðlar og túlkanir sem voru fyrir hendi 15. október 2008. 

2) Hinn 19. nóvember 2021 samþykkti framkvæmdastjórnin með reglugerð framkvæmdastjórnarinnar (ESB) 2021/2036 (3) 

nýjan alþjóðlegan reikningsskilastaðal, IFRS-staðal 17, vátryggingarsamningar, eins og hann var gefinn út af Alþjóða-

reikningsskilaráðinu (IASB) í maí 2017 og breytt af Alþjóðareikningsskilaráðinu í júní 2020. Þessi staðall á að koma til 

framkvæmda frá og með 1. janúar 2023. Fyrri beiting er heimil. 

3) Hinn 9. desember 2021 birti Alþjóðareikningsskilaráðið frekari breytingu á IFRS-staðli 17. Breytingin á umbreytingar-

ákvæðunum í IFRS-staðli 17 gerir félögum kleift að vinna bug á flokkunarmun sem kemur einu sinni fram í 

samanburðarupplýsingum frá fyrra reikningsskilatímabili við upphaflega beitingu IFRS-staðals 17 og IFRS-staðals 9, 

fjármálagerningar. 

4) Valfrjálsa endurflokkunin sem var innleidd með þeirri breytingu gerir félögum kleift að auka nytsemi samanburðar-

upplýsinga sem lagðar eru fram við upphaflega beitingu IFRS-staðals 17 og IFRS-staðals 9. Gildissviðið nær yfir 

fjáreign sem tengist vátryggingaskuldum sem hafa ekki verið endurgerðar fyrir IFRS-staðal 9 enn sem komið er. 

5) Í kjölfar samráðs við evrópsku ráðgjafarnefndina um reikningsskil komst framkvæmdastjórnin að þeirri niðurstöðu að 

breytingin á IFRS-staðli 17, vátryggingarsamningar, uppfylli skilyrðin fyrir innleiðingu sem eru sett fram í 2. mgr. 3. gr. 

reglugerðar (EB) nr. 1606/2002. 

6) Því ætti að breyta reglugerð (EB) nr. 1126/2008 til samræmis við það. 

7) Ráðstafanirnar, sem kveðið er á um í þessari reglugerð, eru í samræmi við álit stýrinefndarinnar um reikningsskil. 

SAMÞYKKT REGLUGERÐ ÞESSA: 

1. gr. 

Í viðaukanum við reglugerð (EB) nr. 1126/2008 er alþjóðlegum reikningsskilastaðli IFRS-staðli 17, vátryggingarsamningar, 

breytt eins og fram kemur í viðaukanum við þessa reglugerð. 

  

(*) Þessi ESB-gerð birtist í Stjtíð. ESB L 234, 9.9.2022, bls. 10. Hennar var getið í ákvörðun sameiginlegu EES-nefndarinnar nr. 108/2023 frá 

28. apríl 2023 um breytingu á XXII. viðauka (Félagaréttur) við EES-samninginn (bíður birtingar). 

(1) Stjtíð. EB L 243, 11.9.2002, bls. 1. 

(2) Reglugerð framkvæmdastjórnarinnar (EB) nr. 1126/2008 frá 3. nóvember 2008 um innleiðingu tiltekinna alþjóðlegra reikningsskilastaðla í 

samræmi við reglugerð Evrópuþingsins og ráðsins (EB) nr. 1606/2002 (Stjtíð. ESB L 320, 29.11.2008, bls. 1). 

(3) Reglugerð framkvæmdastjórnarinnar (ESB) 2021/2036 frá 19. nóvember 2021 um breytingu á reglugerð (EB) nr. 1126/2008 um 

innleiðingu tiltekinna alþjóðlegra reikningsskilastaðla í samræmi við reglugerð Evrópuþingsins og ráðsins (EB) nr. 1606/2002 að því er 

varðar alþjóðlegan reikningsskilastaðal, IFRS-staðal 17 (Stjtíð. ESB L 416, 23.11.2021, bls. 3). 

2. gr. 

Félög geta einungis beitt breytingunni sem um getur í 1. gr. við upphaflega beitingu IFRS-staðals 17, vátryggingarsamningar, 

og IFRS-staðals 9, fjármálagerningar. 

3. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 8. september 2022. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____   

VIÐAUKI 

Beiting IFRS-staðals 17 og IFRS-staðals 9 í fyrsta sinn – Samanburðarupplýsingar 

Breyting á IFRS-staðli 17 

Breyting á IFRS-staðli 17, vátryggingarsamningar 

Liðum C2A, C28A–C28E, C33A og fyrirsögninni á undan lið C28A er bætt við. Til að auðvelda lestur hafa þessir liðir ekki 

verið undirstrikaðir. 

Viðbætir C 

Gildistökudagur og umbreytingarákvæði 

... 

GILDISTÖKUDAGUR 

... 

C2A Með Beiting IFRS-staðals 17 og IFRS-staðals 9 í fyrsta sinn – Samanburðarupplýsingar, sem gefið var út í 

desember 2021, var liðum C28A–C28E og C33A bætt við. Eining sem velur að beita liðum C28A–C28E og C33A 

skal beita þeim við upphaflega beitingu IFRS-staðals 17. 

UMBREYTING 

... 

Samanburðarupplýsingar 

... 

Einingar sem á sama tíma beita IFRS-staðli 17 og IFRS-staðli 9 í fyrsta sinn 

C28A Eining sem á sama tíma beitir IFRS-staðli 17 og IFRS-staðli 9 í fyrsta sinn er heimilt að beita liðum C28B–C28E 

(endurflokkun) í þeim tilgangi að leggja fram samanburðarupplýsingar um fjáreign ef samanburðarupplýsingarnar 

vegna þeirrar fjáreignar hafa ekki verið endurgerðar fyrir IFRS-staðal 9. Samanburðarupplýsingar um fjáreign 

verða ekki endurgerðar fyrir IFRS-staðal 9 ef einingin annaðhvort velur að endurgera ekki fyrri tímabil (sjá lið 

7.2.15 í IFRS-staðli 9) eða einingin endurgerir fyrri tímabil en fjáreignin hefur verið afskráð á þessum fyrri 

tímabilum (sjá lið 7.2.1 í IFRS-staðli 9). 

C28B Eining sem beitir endurflokkun gagnvart fjáreign skal leggja fram samanburðarupplýsingar eins og ef kröfunum 

um flokkun og mat í IFRS-staðli 9 hefði verið beitt gagnvart þeirri fjáreign. Einingin skal nota raunhæfar og 

rökstuddar upplýsingar sem eru tiltækar á umbreytingardaginn (sjá b-lið liðar C2) til að ákvarða hvernig einingin 

væntir þess að fjáreignin yrði flokkuð og metin við upphaflega beitingu IFRS-staðals 9 (t.d. gæti eining notað 

bráðabirgðamat sem er framkvæmt til undirbúnings fyrir beitingu IFRS-staðals 9 í fyrsta sinn). 

C28C Við beitingu endurflokkunar gagnvart fjáreign er einingu ekki skylt að beita kröfunum um virðisrýrnun í þætti 5.5 í 

IFRS-staðli 9. Ef fjáreignin myndi, á grundvelli þeirrar flokkunar sem er ákvörðuð með beitingu liðar C28B, falla 

undir kröfurnar um virðisrýrnun í þætti 5.5 í IFRS-staðli 9 en einingin beitir ekki þessum kröfum við beitingu 

endurflokkunar, skal einingin halda áfram að setja fram allar fjárhæðir sem eru færðar að því er varðar virðisrýrnun 

á fyrra tímabili í samræmi við IAS-staðal 39, fjármálagerningar: færsla og mat. Að öðrum kosti skulu slíkar 

fjárhæðir bakfærðar. 

C28D Sérhver mismunur á fyrra bókfærðu verði fjáreignar og bókfærðu verði á umbreytingardaginn, sem leiðir af 

beitingu liða C28B–C28C, skal færður í upphaflegt óráðstafað eigið fé (eða annan eiginfjárþátt, eftir því sem við á) 

á umbreytingardaginn. 

C28E Eining sem beitir liðum C28B–C28D skal: 

a) birta eigindlegar upplýsingar sem gera notendum reikningsskila kleift að skilja: 

i. að hvaða marki endurflokkun hefur verið beitt (t.d. hvort henni hefur verið beitt gagnvart öllum fjáreignum 

sem eru afskráðar á samanburðartímabilinu), 

ii. hvort og að hve miklu leyti kröfunum um virðisrýrnun í þætti 5.5 í IFRS-staðli 9 hefur verið beitt (sjá lið 

C28C), 

b) einungis beita þessum liðum gagnvart samanburðarupplýsingum fyrir reikningsskilatímabil frá umbreytingar-

degi yfir í IFRS-staðal 17 og til upphafsdags beitingar IFRS-staðals 17 (sjá liði C2 og C25) og 

c) beita umbreytingarákvæðunum í IFRS-staðli 9 á upphafsdegi beitingar IFRS-staðals 9 (sjá þátt 7.2 í IFRS-

staðli 9). 

... 

 

C33A Að því er varðar fjáreign sem er afskráð milli umbreytingardags og upphafsdags beitingar IFRS-staðals 17 getur 

eining beitt liðum C28B–C28E (endurflokkun) í þeim tilgangi að leggja fram samanburðarupplýsingar eins og ef 

lið C29 hefði verið beitt gagnvart þeirri eign. Slík eining skal aðlaga kröfurnar í liðum C28B–C28E þannig að 

endurflokkunin byggist á því hvernig einingin væntir þess að fjáreignin yrði tilgreind við beitingu liðar C29 á 

upphafsdegi beitingar IFRS-staðals 17. 

 __________  


